
చ న్నీక కాక యితరుల

కన్నా దృఢశక్తి గలదె గణియింపంగన్.

	20. చ.	
అనిన ధరాధరారి నయనక్రియ సంధిల నాదరించి యా

చెనటి యనేకకాంక్ష లెడసేయక నాదయ గాంచి యందరన్

బెనకఁగ గాననేరనె నశించఁగ నేటికి దాని గర్హసా

ధనగతి యాలకించి సహితస్థితిచే నిరిగించెదన్ దగన్.

	21. తే.	
దిగధినాయక చారణఖగఖగాహి

యక్షకిన్నర సిద్ధసాధ్య తతిచేత

హానిఁ జెందని కాంక్ష న న్నడిగెగాని

తెలియలేదయ్యె నసురుఁడు దృఢతరార్తి.

	22. క.	
అది గనుక నాతగానిన్

గదనస్థలి నణఁచ నేరికతనన్ గాలే

దది శ్రీహరిచేఁ దక్కఁగ

ద్రిదశ్ఛటలార యార్తి తెరలఁగనేలా?

	23. తే.	
అయినదానికిఁ జింత సేయంగ నేటి

కార్తిచే నతసంత్రాత యఖిలకర్త

ఘనదయానిధి శ్రీహరి గలిగెఁగాన

నతనిసన్నిధి కేగిన నదియె లెస్స.



	 77







	24. సీ.	
నన్నాగడించిన నరఖాదనాగ్రణి

             జలచరాకృతిచేత సంహరించె

ఖచరరాక్షసకరాగ్రస్రస్తకఠినాద్రి

             నీరధికడ నిల్చి నిష్ఠ నానె

లీల హిరణ్యాక్షలేఖారి తెగటార్చి

             శృంగసంస్థితి నెత్తి క్షితి ధరించె

సకలచరాచరస్థాయిగాడన్నరా

             కాసి నఖాళిచే డాసి జీరె

		 ఈ పేజీలో చివరి మార్పు 1 ఫిబ్రవరి 2023న 06:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

